ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆԻՑ ԵՎՐԱԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԱՆԴԱՄ ՉՀԱՆԴԻՍԱՑՈՂ ԵՐԿՐՆԵՐ ՄԻ ՇԱՐՔ ԱՊՐԱՆՔՆԵՐԻ ԱՐՏԱՀԱՆՄԱՆ ԴԵՊՔՈՒՄ ԺԱՄԱՆԱԿԱՎՈՐ ՈՉ ՍԱԿԱԳՆԱՅԻՆ ԿԱՐԳԱՎՈՐՄԱՆ ՄԻՋՈՑՆԵՐ ԿԻՐԱՌԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ տարածքային կառավարման և ենթակառուցվածքների նախարարություն
	21.03.2022թ.

	
	N ՎՏ/17.2/6685-2022

	      Հայտնում ենք Ձեզ, որ ՀՀ տարածքային կառավարման և ենթակառուցվածքների նախարարությունը «Հայաստանի Հանրապետությունից Եվրասիական Միության անդամ չհանդիսացող երկրներ մի շարք ապրանքների արտահանման դեպքում ժամանակավոր ոչ սակագնային սահմանափակումներ կիրառելու մասին» ՀՀ կառավարության որոշման նախագծի վերաբերյալ իր իրավասության շրջանակներում առաջարկություններ և դիտողություններ չունի։

	Ընդունվել է

	2. ՀՀ պետական եկամուտների կոմիտե
	22.03.2022թ.

	
	01/3-2/19149-2022

	      «Հայաստանի Հանրապետությունից Եվրասիական Միության անդամ չհանդիսացող երկրներ մի շարք ապրանքների արտահանման դեպքում ժամանակավոր ոչ սակագնային սահմանափակումներ կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը:
      Նախագծով նախատեսվում է կիրառել Հայաստանի Հանրապետությունից դեպի Եվրասիական տնտեսական միության անդամ չհանդիսացող երկրներ որոշակի ապրանքների արտահանման կարգավորմանն ուղղված միջոցառումներ` արգելք և սահմանափակում:
Հաշվի առնելով նշվածը` առաջարկում ենք խմբագրել Նախագծի վերնագիրը հետևյալ բովանդակությամբ` «Հայաստանի Հանրապետությունից Եվրասիական տնտեսական միության անդամ չհանդիսացող երկրներ մի շարք ապրանքների արտահանման դեպքում ժամանակավոր ոչ սակագնային կարգավորման միջոցներ կիրառելու մասին»:
     Միաժամանակ, առաջարկում ենք Նախագծի 3-րդ կետի 1-ին և 2-րդ ենթակետերում «ապրանքների արտահանման ժամանակավոր արգելքի մասին» և «ապրանքների արտահանման արգելքի կիրառման վերաբերյալ» բառերը փոխարինել  համապատասխանաբար` «ապրանքների արտահանման դեպքում՝ ոչ սակագնային կարգավորման միջոցների ժամանակավոր կիրառման մասին» և «ապրանքների արտահանման դեպքում՝ ոչ սակագնային կարգավորման միջոցների կիրառման վերաբերյալ» բառերով:
1. Առաջարկում ենք Նախագծի 1-ին և 2-րդ կետերում նշված`  «Հայաստանի Հանրապետությունից ԵԱՏՄ անդամ պետությունների տարածքից դուրս» բառերը փոխարինել «Հայաստանի Հանրապետությունից  դեպի ԵԱՏՄ անդամ չհանդիսացող երկրներ» բառերով` ելնելով նախագծի տրամաբանությունից:
2. Հաշվի առնելով այն, որ Հայաստանի Հանրապետությունում կիրառվում է Եվրասիական տնտեսական հանձնաժողովի խորհրդի 14.09.2021թ. «Եվրասիական տնտեսական միության արտաքին տնտեսական գործունեության միասնական ապրանքային անվանացանկը և Եվրասիական տնտեսական միության միասնական մաքսային սակագինը հաստատելու մասին» N 80 որոշմամբ հաստատված ապրանքային անվանացանկը, որտեղ ապրանքները դասակարգված են 10 նիշի մակարդակով` առաջարկում ենք  Նախագծի 1-ին կետի «1008 10 000 0 9» ծածկագիրը փոխարինել «1008 10 000» ծածկագրով, որն ընդգրկում է սերմնացու (1008 10 000 1) և այլ (1008 10 000 9) հնդկացորենը:
3. [bookmark: _GoBack]Միաժամանակ, առաջարկում ենք Նախագծի նույն կետում նշված «1512 11 910 1, 1512 11 910 9» ծածկագրերի փոխարեն նշել «1512 11 910» ծածկագիրը, քանի որ վերջինս իր մեջ ներառում է «1512 11 910 1, 1512 11 910 9» ծածկագրերին դասվող ապրանքները:
	Ընդունվել է

	3. ՀՀ ֆինանսների նախարարություն
	24.03.2022 թ․

	
	01.1/5-1/4816-2022

	    «Հայաստանի Հանրապետությունից Եվրասիական Միության անդամ չհանդիսացող երկրներ մի շարք ապրանքների արտահանման դեպքում ժամանակավոր ոչ սակագնային սահմանափակումներ կիրառելու մասին» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակում առաջարկություններ չունենք։

	Ընդունվել է

	4․ Արդարադատության նախարարություն
	25․04․2022 թ․

	
	01/27.4/17507-2022

	            ««Հայաստանի Հանրապետությունից Եվրասիական տնտեսական միության անդամ չհանդիսացող երկրներ մի շարք ապրանքների արտահանման դեպքում ժամանակավոր ոչ սակագնային կարգավորման միջոցներ կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում կատարված են հղումներ «Առևտրի և ծառայությունների մասին» օրենքի 2.1-րդ հոդվածի 1-ին մասին և «Եվրասիական տնտեսական միության մասին» պայմանագրի 47-րդ հոդվածին:
          «Առևտրի և ծառայությունների մասին» օրենքի 2.1-րդ հոդվածի 1-ին մասի համաձայն՝ սույն օրենքի 2-րդ հոդվածով նախատեսված արտաքին առևտրի ոլորտում սահմանափակումների ենթակա ապրանքներ արտահանելու և (կամ) ներմուծելու համար Հայաստանի Հանրապետության կառավարության սահմանած լիազոր մարմնի կողմից տրվում են արտաքին առևտրային նպատակով ապրանքներ արտահանելու և (կամ) ներմուծելու լիցենզիաներ կամ թույլտվություններ կամ հավաստագրեր: Իսկ «Եվրասիական տնտեսական միության մասին» պայմանագրի 47-րդ հոդվածի համաձայն՝ անդամ պետությունները երրորդ երկրների հետ առևտրում կարող են միակողմանիորեն ներմուծել և կիրառել ոչ սակագնային կարգավորման միջոցներ՝ սույն Պայմանագրի 7-րդ հավելվածով սահմանված կարգով:
           Այս առումով, հարկ ենք համարում անդրադառնալ հետևյալ իրավական կարգավորումներին.
            «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթների համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի  2-րդ մասով սահմանված լիազորող նորմեր:
           Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
        Հարկ է նշել, որ «Առևտրի և ծառայությունների մասին» օրենքի 2-րդ հոդվածի 1-ին մասի 27-րդ կետում սահմանված է հետևյալը. արտաքին առևտրի ոլորտում սահմանափակման ենթակա ապրանքներն այն ապրանքներն են, որոնց նկատմամբ արտաքին առևտրի դեպքում կարող են կիրառվել սահմանափակումներ և (կամ) արգելքներ՝ բնակչության անվտանգության ու առողջության պահպանության կամ բարելավման, բնության ու շրջակա միջավայրի, պատմական, հնէաբանական ու մշակութային արժեքների, ներքին շուկայի, ընդերքի ու տեղական արտադրության, կենդանիների և բույսերի պաշտպանության նպատակով: Արտաքին առևտրի ոլորտում սահմանափակումների և արգելքի ենթակա ապրանքների ցանկը սահմանում է Հայաստանի Հանրապետության կառավարությունը կամ Հայաստանի Հանրապետության կառավարության կողմից լիազորված պետական մարմինը.
        Հետևաբար, հիմք ընդունելով վերոգրյալը, Նախագծի նախաբանն անհրաժեշտ է վերանայել և հստակ նշել այն իրավական հիմքը, որի հիման վրա Հայաստանի Հանրապետության կառավարությունը լիազորվել է դեպի Եվրասիական տնտեսական միության անդամ չհանդիսացող երկրներ մի շարք ապրանքների արտահանման դեպքում կիրառելու ժամանակավոր ոչ սակագնային միջոցներ:
          2. Նախագծի 3-րդ և 4-րդ կետերում առկա «նախարարությանը», «կոմիտեին» բառերն անհրաժեշտ է փոխարինել համապատասխանաբար՝ «նախարարին», «կոմիտեի նախագահին» բառերով՝ նկատի ունենալով Հայաստանի Հանրապետության կառավարության 2021 թվականի փետրվարի 25-ի N 252-Լ որոշմամբ հաստատված հավելվածի 121-րդ կետի դրույթները, այն է՝ վարչապետն անձամբ կամ վարչապետի աշխատակազմի ղեկավարի միջոցով հանձնարարականներ է տալիս Կառավարության անդամներին և պետական կառավարման համակարգի մարմինների ղեկավարներին:
          Ինչպես նաև վերոնշյալ կետերում արդեն համապատասխանաբար խմբագրված «նախարարին», «կոմիտեի նախագահին» բառերից հետո առաջարկում ենք լրացնել «սույն որոշումն ուժի մեջ մտնելուց հետո» բառերը:
          3. Նախագծի 3-րդ կետի 1-ին ենթակետում և 4-րդ կետում անհրաժեշտ է հստակեցնել «սահմանված կարգով», «Հայաստանի Հանրապետության օրենսդրությամբ սահմանված կարգով» ձևակերպումները՝ հաշվի առնելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի դրույթները, որոնց համաձայն՝ օրենսդրությունը օրենսդրական և ենթաօրենսդրական նորմատիվ իրավական ակտերի ամբողջություն է:
          4. Անհրաժեշտ է խմբագրել Նախագծի 5-րդ կետով սահմանվող որոշման ուժի մեջ մտնելու ժամկետը, մասնավորապես՝ անհրաժեշտ է «պաշտոնական հրապարակման հաջորդող» բառերը փոխարինել «պաշտոնական հրապարակման օրվան հաջորդող» բառերով՝ հաշվի առնելով «Նորմատիվ իրավական ակտերի մասին» օրենքի 23-րդ հոդվածի դրույթները:

	Ընդունվել է



